
1

VENDIM
Nr. 294, datë 28.5.2025

PËR MIRATIMIN E PARAQITJES, FORMËS DHE SPECIFIKIMEVE TEKNIKE
TË GRADAVE, SIMBOLEVE, UNIFORMAVE DHE SHENJAVE DALLUESE,

DOKUMENTIT DHE MEDALJONIT ZYRTAR TË IDENTITETIT TË POLICISË
SË SHTETIT

Në mbështetje të nenit 100 të Kushtetutës, të neneve 67 e 135, pikat 2 e 4, të ligjit nr.
82/2024, “Për Policinë e Shtetit”, me propozimin e ministrit të Brendshëm, Këshilli i Ministrave

VENDOSI:

1. Miratimin e paraqitjes, formës dhe specifikimeve teknike të gradave, simboleve, uniformave
dhe shenjave dalluese, dokumentit dhe medaljonit zyrtar të identitetit të Policisë së Shtetit, sipas
albumit me 87 (tetëdhjetë e shtatë) faqe, që i bashkëlidhet këtij vendimi.

2. Paraqitja, forma dhe specifikimet teknike të gradave janë përcaktuar dhe janë përshkruar në
lidhjen nr. 1 të albumit.

3. Simbolet e Policisë së Shtetit janë flamuri dhe stema, të përcaktuara e të përshkruara në
lidhjen nr. 2 të albumit.

4. Uniformat që përdoren nga punonjësit e Policisë së Shtetit janë:
a) uniforma bazë në detyrë:
i. dimërore;
ii. verore;
b) uniforma për stërvitje dhe shërbime;
c) uniforma për shërbimet e veçanta;
ç) uniforma për struktura të veçanta;
d) uniforma ceremoniale;
dh) veshja civile që konvertohet në vlerë monetare;
e) uniforma civile për zyrat e pritjes së qytetarëve.
Llojet e uniformës dhe normat e furnizimit me uniformë janë të përcaktuara në lidhjen nr. 3 të

albumit dhe në aneksin nr. 1, pjesë përbërëse e kësaj lidhjeje.
5. Shenjat dalluese sipas shërbimeve të Policisë së Shtetit do të jenë, si më poshtë vijon:
a) Shenjë në krah “Logo e Policisë së Shtetit”;
b) Shenjë në krah “Policia e Rendit”;
c) Shenjë në krah “Shqiponjat”;
ç) Shenjë në krah për kufirin dhe migracionin “Policia Kufitare”;
d) Shenjë në krah “Policia Rrugore”;
dh) Shenjë në krah e Njësisë Speciale “RENEA”;
e) Shenjë në krah e Njësisë Speciale të NEGOCIIMIT;
ë) Shenjë në krah e Njësisë speciale “ANTIEKSPLOZIV”;
f) Shenjë në krah e Forcës Kombëtare të Sigurisë – FKS;
g) Shenjë në krah e Njësisë Speciale “Antiterrori”;
gj) Shenjë në krah e Policisë Shkencore;
h) Shenjë në krah e Drejtorisë së Forcës së Posaçme Operacionale;
i) Shenjë në krah e Policisë Kriminale;
j) Shenjë në krah e Departamentit të Marrëdhënieve Ndërkombëtare;
k) Shenjë në krah “Akademia e Sigurisë”;
l) Shenja për studentin/kursantin;
ll) Shenja për mbiemrin/numrin e identifikimit (RMIS);
m) Shenja e kapelës “Emblema”;
n) Shenja e jakës “Përkrenare e Skënderbeut e stilizuar”;
nj) Shiriti i kapelës dhe kopsat me ngjyrë të artë;

o) Shiriti i medaljeve.
Shenjat dalluese të Policisë së Shtetit, të përmendura më sipër, janë të përcaktuara dhe të

përshkruara në lidhjen nr. 4 të albumit.
6. Punonjësi i Policisë së Shtetit pajiset me dokumentin dhe medaljonin zyrtar të identifikimit.

Forma, përmasat dhe të dhënat që përmban dokumenti identifikues dhe medaljoni zyrtar i
identitetit të punonjësit të Policisë së Shtetit janë të përcaktuara dhe të përshkruara në lidhjen nr.
5 të albumit.

7. Gradat, simbolet, uniformat, shenjat, dokumenti dhe medaljoni zyrtar identifikues të
Policisë së Shtetit, të miratuara sipas këtij vendimi, për nga qëllimi i përdorimit, janë pronë e
Drejtorisë së Përgjithshme të Policisë së Shtetit dhe përdoren vetëm gjatë shërbimit ose për
shkak të tij nga punonjësit e Policisë së Shtetit.

8. Gradat, simbolet, uniformat, shenjat, dokumenti dhe medaljoni zyrtar identifikues i Policisë
së Shtetit janë të patjetërsueshme.

9. Ndalohen shumëfishimi dhe realizimi i modeleve e ngjyrave të tyre për përdorues të
organizatave të tjera publike apo private, që trajtohen me uniformë, të cilat nuk kanë të njëjtin
mision dhe detyra që ka Policia e Shtetit.

10. Efektet financiare, që rrjedhin nga zbatimi i këtij vendimi, përballohen nga buxheti i
miratuar për programin “Policia e Shtetit”.

11. Vendimi nr. 55, datë 27.1.2016, i Këshillit të Ministrave, “Për miratimin e paraqitjes,
formës dhe specifikimeve teknike të gradave, simboleve, uniformave dhe shenjave të Policisë së
Shtetit”, të ndryshuar, shfuqizohet.

12. Ngarkohen Ministria e Brendshme dhe Drejtoria e Përgjithshme e Policisë së Shtetit për
zbatimin e këtij vendimi.

Ky vendim hyn në fuqi pas botimit në Fletoren Zyrtare.

ZËVENDËSKRYEMINISTËR
Belinda Balluku

GRADAT, SIMBOLET, UNIFORMAT DHE SHENJAT E POLICISË SË SHTETIT

PARATHËNIE
“Uniformat e policisë si vlerë shpirtërore e një kombi, si vlera më e rëndësishme e Policisë së

Shtetit”.
Përdorimi i uniformës përbën prezantimin publik të strukturave të Policisë së Shtetit.
Kjo sjell detyrime si në mënyrën e paraqitjes së uniformës ashtu dhe në qëndrimin, dhe

veprimin personal të mbajtësit.

PËRMBAJTJA
Lidhja nr. 1 Paraqitja, forma dhe specifikimet teknike të gradave të Policisë së Shtetit
Lidhja nr. 2 Simbolet e Policisë së Shtetit
Lidhja nr. 3 Llojet e uniformave të Policisë së Shtetit
Lidhja nr. 4 Shenjat e Policisë së Shtetit
Lidhja nr. 5 Dokumenti dhe medaljoni zyrtar identifikues i Policisë së Shtetit
Aneksi nr. 1, i lidhjes nr. 3 Normat e furnizimit me uniformë dhe veshje civile

Lidhja nr. 1
GRADAT E POLICISË SË SHTETIT

PARAQITJA, FORMA DHE SPECIFIKIMET TEKNIKE TË GRADAVE
TË POLICISË SË SHTETIT

Gradat sipas nenit nr. 65, të ligjit nr. 82/2024, datë 26.7.2024, “Për Policinë e Shtetit”, ndahen
sipas rendit hierarkik rritës dhe emërtohen si më poshtë:

1. Inspektor;
2. Nënkomisar;
3. Komisar;
4. Kryekomisar;
5. Drejtues;
6. Drejtues i Parë;
7. Drejtues i Lartë;
8. Drejtues Madhor.

PARAQITJA DHE FORMA
Modelet e gradave në Policinë e Shtetit sjellin përmirësime cilësore në vlerat estetike e

përdoruese të uniformës së policisë, duke rritur dinjitetin e punonjësve të Policisë së Shtetit.
Gradat e Policisë së Shtetit nga paraqitja dhe forma janë të ndara, si më poshtë:
- Grada spaleti shërbimi;
- Grada spaleti ceremoniale;
- Grada gjoksi shërbimi.

NGJYRAT REFERENCË

Ngjyra blu për bazën e gradës sipas spektrit CIELCH 18, 14.587, 295.349.
Ngjyra e kuqe për kornizën anësore sipas spektrit CIELCH 41, 70.780, 28.754.
Ngjyra e artë për elementet plastike, elementet me qëndisje dhe tekstilin prej mëndafshi sipas

spektrit CIELCH 72, 63.619, 74.057.

PËRMASAT E GRADAVE

Bazamenti i gradës ka pamje të sipërme trapezoidale dhe duhet të ketë këto përmasa:
- nga rangu Inspektor deri tek rangu Drejtues i Parë, gjatësia e gradës duhet të jetë 90 mm ndërsa

gjerësia e trapezit – 60 mm baza e madhe dhe 52 mm baza e vogël;
- për rangjet Drejtues i Lartë dhe Drejtues Madhor, gjatësia e gradës duhet të jetë 105 mm ndërsa

gjerësia e trapezit – 60 mm baza e madhe dhe 52 mm baza e vogël.
Kujdes!!! Toleranca e dimensionit apo e pozicionimit të elementeve të gradave është ± 1 mm.

GRADË SPALETI SHËRBIMI “INSPEKTOR”

GRADË SPALETI CEREMONIALE “INSPEKTOR”

GRADË GJOKSI “INSPEKTOR”

GRADË SPALETI SHËRBIMI “NËNKOMISAR”

GRADË SPALETI CEREMONIALE “NËNKOMISAR”

GRADË GJOKSI “NËNKOMISAR”

GRADË SPALETI SHËRBIMI “KOMISAR”

GRADË SPALETI CEREMONIALE “KOMISAR”

GRADË GJOKSI “KOMISAR”

GRADË SPALETI SHËRBIMI “KRYEKOMISAR”

GRADË SPALETI CEREMONIALE “KRYEKOMISAR”

GRADË GJOKSI “KRYEKOMISAR”

GRADË SPALETI SHËRBIMI “DREJTUES”

GRADË SPALETI CEREMONIALE “DREJTUES”

GRADË GJOKSI “DREJTUES”

GRADË SPALETI SHËRBIMI “DREJTUES I PARË”

GRADË SPALETI CEREMONIALE “DREJTUES I PARË”

GRADË GJOKSI “DREJTUES I PARË”

GRADË SPALETI SHËRBIMI “DREJTUES I LARTË”

GRADË SPALETI CEREMONIALE “DREJTUES I LARTË”

GRADË GJOKSI “DREJTUES I LARTË”

GRADË SPALETI SHËRBIMI “DREJTUES MADHOR”

GRADË SPALETI CEREMONIALE “DREJTUES MADHOR”

GRADË GJOKSI “DREJTUES MADHOR”

Lidhja nr. 2

SIMBOLET E POLICISË SË SHTETIT

FLAMURI I POLICISË SË SHTETIT

Flamuri i Policisë së Shtetit është i përbërë nga dy pjesë.
- Pjesa valëvitëse e flamurit:
Ka formë drejtkëndore me përmasa në raport 1:1.4, i ndarë vertikalisht në dy pjesë të

barabarta blu dhe e kuqe. Në qendër është vendosur shqiponja dykrenare, sipas modelit të
flamurit kombëtar, e ndarë vertikalisht në dy pjesë të barabarta, e kuqe dhe e zezë. Mbi shqiponjë
është vendosur përkrenarja e Skënderbeut, me ngjyrë të artë, e stilizuar sipas figurës.

Poshtë shqiponjës, shkrimi “POLICIA E SHTETIT” me ngjyrë të artë.
Pjesa jovalëvitëse e flamurit:
Përbëhet nga një shtizë cilindrike, me majë, sipas figurës ngjyrë ari.
STEMA E POLICISË SË SHTETIT

Kompozimi i stemës përbëhet nga mburoja (shqyt), e cila është e ndarë vertikalisht në dy
pjesë të barabarta blu dhe të kuqe. Në qendër të shqytit shqiponja dykrenare me përkrenaren e
Skënderbeut të vendosur sipër saj, të dyja me reliev dhe të stiluara sipas figurës. Në gjoks të
shqiponjës është vendosur një mburojë (shqyt) e vogël, e kuqe, e cila në qendër ka shqiponjën e
zezë të flamurit kombëtar.

Në pjesën e sipërme të mburojës (shqytit), është vendosur shkrimi “POLICIA E
SHTETIT”, ngjyrë ari.

Përreth mburojës (shqytit) kornizë ari.

Lidhja nr. 3

UNIFORMAT E POLICISË SË SHTETIT

4.1 Uniforma bazë në detyrë
4.1 Uniforma ndahet në:
a) dimërore;
b) verore.
4.1.a Uniforma bazë në detyrë dimërore, përbëhet nga artikujt e mëposhtëm:
• xhup shërbim treçereksh me veshje të ngrohtë;
• xhup shërbimi (me veshje të ngrohtë);
• kostum uniforme meshkuj (2 kapela, 1 xhaketë, 2 palë pantallona);
• kostum uniforme meshkuj/femra (2 kapela, 1 xhaketë, 1 palë pantallona dhe 1 fund);
• pulovër e trikotuar jakë “V”/pulovër me jakë gjysmë golf;
• këmishë bojë qielli me mëngë të gjata për meshkuj/femra;
• kravatë blu uniforme;
• këpucë dimërore për meshkuj dhe femra;
• rrip pantallonash;
• rrip multifunksional;
• jelek multifunksional;
• pelerinë shiu;
• doreza lëkure.

4.1.b Uniforma bazë në detyrë verore, përbëhet nga artikujt e mëposhtëm:
• këmisha bojë qelli me mëngë të shkurtra meshkuj/femra;
• bluzë polo me mëngë të shkurtra për punonjësit e Policisë së Shtetit;
• pantallona vere për meshkuj/femra;
• fund për femra;
• kapelë klasike verore meshkuj/femra;
• këpucë verore për meshkuj/femra.

4.2 UNIFORMA PËR STËRVITJE E SHËRBIME
Uniforma për stërvitje e shërbime përbëhet si nga artikujt, si më poshtë:
• kostum doku stërvitjeje (xhaketë, pantallona, kapelë tip sport);
• këmishë doku me mëngë të shkurtra rip stop;
• bluzë pambuku me jakë të rrumbullakët m. të gjata;

• bluzë pambuku me jakë të rrumbullakët m. të shkurtra;
• këpucë taktike dimërore.

4.3. UNIFORMA PËR SHËRBIME TË VEÇANTA
1. Uniforma për Patrullën e Përgjithshme, Policinë Rrugore dhe Patrullën “Shqiponja” ndahet

në dimërore dhe verore
a) Uniforma dimërore përbëhet, si më poshtë:
• kostum dimëror për patrullat dhe motoçiklistët (xhup me veshje të ngrohtë, pantallona rip

stop dhe kapelë tip sport);
• pulovër me jakë rrumbullake;
• xhup me vizibilitet të lartë (vetëm për policinë rrugore);
• aksesorë me vizibilitet të lartë mëngore dhe mbulesa e kapelës (vetëm për policinë rrugore);
• doreza motoçiklisti (për patrullat me motoçikleta);
• këpucë taktike dimërore;
b) Uniforma verore përbëhet si më poshtë:
• Pantallona doku rip stop;
• Bluzë polo, mëngë e shkurtër;
• Bluzë polo, mëngë e gjatë;
• Jelek me vizibilitet të lartë sipas shërbimeve (blu për patrullë të përgjithshme, i gjelbër për

policinë rrugore dhe i kuq për shqiponjat);
• Kapelë tip sport;
• Këpucë taktike vere.

4.4 UNIFORMA TË STRUKTURAVE TË VEÇANTA
1.Uniforma e Forcave Speciale “RENEA” është e ndarë, si më poshtë:
a) Uniforma operacionale:
• xhup dimri;
• xhup shiu;
• pantallona shiu;
• xhup taktik;
• xhaketë taktike (2 modele);
• pantallona taktike (2 modele);
• bluzë taktike (2 modele);
• doreza taktike;
• maskë operacionale;
• kapuç leshi;
• rrip operacional;
• rrip taktik;
• këpucë taktike dimërore;
• këpucë me qafa;
b) Uniforma për trajnime:
• xhup trajnimi;
• xhaketë trajnimi;
• pantallona trajnimi;
• bluzë trajnimi;
• kapelë trajnimi;
• këpucë trajnimi;
c) Uniforma civile:
- jelek operacional civil;
- pantallona operacionale civile.

2. UNIFORMA FORCA KOMBËTARE E SIGURISË (FKS)
Uniformat e Forcës Kombëtare të Sigurisë ndahen në uniformë dimërore dhe verore
a) Uniforma dimërore:
• xhup shërbimi me veshje të ngrohtë;
• kostum doku rip-stop (xhaketë, pantallona dhe kapelë tip sport);
• bluza pambuku me mëngë të gjata, jakë rrumbullake;
• pulovër e trikotuar me jakë 1/2 golf;
• këpucë taktike dimërore;
• rrip multifunksional;
• jelek multifunksional;
• kapuç leshi;
• maska operacionale;
b) Uniforma verore:
• bluza polo me mëngë të shkurtra;
• pantallonat doku rip stop;
• bluza pambuku jakë rrumbullake me mëngë të shkurtra;
• kapelë tip sport;
• këpucë taktike verore me qafa.

4.6 Veshja civile
Veshja civile, e cila konvertohet në vlerë monetare, përbëhet nga këta artikuj:
• pallto/xhup;
• kostum civil (xhaketë dhe pantallona);
• këmishë me mëngë të gjata;
• këmishë me mëngë të shkurtra;
• kravatë;
• këpucë gjysma.

Lidhja nr. 4

SHENJAT E POLICISË SË SHTETIT

6.1 Shenjat dalluese të Policisë së Shtetit që vendosen në objektet e uniformës, sipas
shërbimeve

Lidhja nr. 5
DOKUMENTI DHE MEDALJONI ZYRTAR I IDENTIFIKIMIT

